
मुबंई, दि. ०३ (प्रतिनिधी) 
: नवी मुंबईस्थित एफएमसीजी 
कंपनी मेल्टिंग पॉट फूड प्रॉडक्ट्स 
प्रायव्हेट लिमिटेडने प्रसिद्ध 
सेलिब्रिटी शेफ, पाककला तज्ज्ञ 
आणि रेस्टॉरेंटर हरपाल सिंह 
सोखी यांची कंपनीसोबत 
गुंतवणूकदार आणि ब्रँड अॅम्बेसेडर 
म्हणून नियुक्ती जाहीर केली आहे. 
सोखी हे कंपनीच्या प्रमुख ‘इंची’ 
या इंडो-चायनीज खाद्यपदार्थांच्या 
ब्रँडचे ब्रँड अॅम्बेसेडर म्हणूनही 
काम पाहणार आहेत. या 
भागीदारीच्या माध्यमातून 
‘इंची’च्या ब्रँडचा विस्तार, 
उत्पादनांची बाजारपेठ वाढविणे 
आणि ग्राहकांपर्यंत घरगुती 
पातळीवर इंडो-चायनीज चवीचा 
अधिक व्यापक प्रसार करण्याचे 

कंपनीचे उद्दिष्ट आहे.
२०१७ मध्ये स्थापन झालेल्या 

मेल्टिंग पॉट फूड प्रॉडक्ट्सच्या 
‘इंची’ ब्रँडने अल्पावधीतच इंडो-
चायनीज खाद्यपदार्थांच्या क्षेत्रात 
आपली स्वतंत्र ओळख निर्माण 
केली आहे. निखिल भारती, आर. 
पी. चटर्जी आणि मनीष पार्डीवाला 
यांच्या नेतृत्वाखाली कंपनी 
कार्यरत आहे. सध्या ‘इंची’च्या 
उत्पादन पोर्टफोलिओमध्ये १०० 
हून अधिक उत्पादनांचा समावेश 
असून, त्यात शेजवान डिप आणि 
स्प्रेड्स, नूडल्स, विविध प्रकारचे 
सॉसेस, गॉरमे आणि इन्स्टंट सूप्स 
तसेच स्वयंपाकासाठी वापरल्या 

जाणाऱ्या विविध मसाल्यांचा 
समावेश आहे. या उत्पादनांच्या 
माध्यमातून ग्राहकांना घरच्या घरी 
रेस्टॉरंटसदृश इंडो-चायनीज 
पदार्थ तयार करण्याची सुविधा 
मिळते.

हरपाल सिंह सोखी यांच्या 
पाककला क्षेत्रातील अनुभवाचा 
आणि लोकप्रियतेचा फायदा 
‘इंची’च्या ब्रँड विस्ताराला 
होण्याची अपेक्षा आहे. 
दूरदर्शनवरील पाककला 
कार्यक्रम, खाद्यसंस्कृतीविषयक 
उपक्रम आणि रेस्टॉरंट 
व्यवसायातील त्यांच्या दीर्घ 
अनुभवामुळे त्यांची ग्राहकांमध्ये 

स्वतंत्र ओळख आहे. त्यामुळे 
त्यांच्या सहभागामुळे ब्रँडची 
विश्वासार्हता वाढविण्यासोबतच 
नव्या ग्राहकवर्गापर्यंत पोहोचण्यास 
मदत होईल, असा कंपनीचा 
विश्वास आहे.

कंपनीने ‘इंची’च्या पुढील 
वाढीसाठी ५०० कोटी रुपयांहून 
अधिक व्यवसायाचे लक्ष्य निश्चित 
केले आहे. बदलत्या ग्राहकांच्या 
आवडीनिवडी, घरगुती 
स्वयंपाकातील सोयीस्कर 
खाद्यपदार्थांची वाढती मागणी 
आणि इंडो-चायनीज 
खाद्यसंस्कृतीची लोकप्रियता 
लक्षात घेऊन उत्पादनांचा विस्तार 

करण्यावर भर दिला जाणार आहे. 
नव्या बाजारपेठांमध्ये प्रवेश, 
ब्रँडची दृश्यमानता वाढविणे आणि 
उत्पादनांची उपलब्धता व्यापक 
करण्यासाठी ही भागीदारी 
महत्त्वाची ठरण्याची शक्यता आहे.

मेल्टिंग पॉट फूड प्रॉडक्ट्स 
आणि शेफ हरपाल सिंह सोखी 
यांच्या या भागीदारीमुळे ‘इंची’ला 
खाद्यपदार्थांच्या बाजारपेठेत 
अधिक वेगाने विस्तार करण्याची 
संधी मिळणार आहे. गुंतवणूकदार 
तसेच ब्रँड अॅम्बेसेडर म्हणून 
सोखी यांचा सहभाग हा कंपनीच्या 
दीर्घकालीन वाढीच्या धोरणाचा 
महत्त्वाचा भाग मानला जात आहे.

मले्टिंग पॉट फूड प्रॉडक्ट्ससोबत शफे हरपाल सोखी याचंी भागीदारी
‘इंची’च्या विस्तारासाठी ५०० कोटी रुपयांहून अधिक व्यवसायाचे लक्ष्य

मंुबई, दि. ०३ (प्रतिनिधी) : भारतीय शेअर 
बाजारात गुरुवारी, ३ सप्टेंबर रोजी व्यवहाराच्या 
अखेरच्या टप्प्यात मोठी घसरण झाली असतानाही बँकिंग 
समभागांनी भक्कम कामगिरी केली. रिझर्व्ह बँकेच्या 
विशेष परकीय चलन उभारणी उपाययोजनांमधून बँकिंग 
व्यवस्थेत मोठ्या प्रमाणात परकीय चलनाचा ओघ 
झाल्याचे स्पष्ट झाल्यानंतर बँकिंग क्षेत्रातील समभागांना 
आधार मिळाला. बँक निफ्टी ०.३६ टक्क्यांनी वाढून 
५७,३८०.६० अंकांवर बंद झाला. दिवसाच्या सुरुवातीला 
या निर्देशांकाने एक टक्क्याहून अधिक वाढ नोंदवली 
होती; मात्र नंतर झालेल्या नफावसुलीमुळे सुरुवातीची 
वाढ काही प्रमाणात कमी झाली.

रिझर्व्ह बँकेने जाहीर केलेल्या आकडेवारीनुसार, 
परकीय चलन उभारणीसाठी करण्यात आलेल्या विविध 
उपाययोजनांमधून ३१ ऑगस्टपर्यंत एकूण १३६.३८ 
अब्ज डॉलरचा परकीय चलन प्रवाह झाला. यातील 

सर्वाधिक १२७.२३ अब्ज डॉलरचा निधी एफसीएनआर 
(बी) ठेवींमधून आला. याशिवाय परदेशातून घेतलेल्या 
परकीय चलन कर्जातून ५.२६ अब्ज डॉलर आणि बाह्य 
व्यावसायिक कर्जातून ३.८९ अब्ज डॉलरचा निधी प्राप्त 
झाला. अपेक्षेपेक्षा मोठ्या प्रमाणात झालेल्या या निधी 
उभारणीमुळे बँकिंग व्यवस्थेतील तरलता वाढण्यास 
आणि देशाच्या परकीय चलनाच्या गंगाजळीला बळकटी 
मिळण्यास मदत होण्याची शक्यता आहे.

बँकिंग क्षेत्रातील प्रमुख समभागांमध्ये अॅक्सिस बँक 
१.०४ टक्क्यांनी वाढून १,२६७ रुपयांवर, तर 
एचडीएफसी बँक ०.८३ टक्क्यांनी वधारून ७०६.६५ 
रुपयांवर बंद झाला. निफ्टी बँकेतील आयडीएफसी फर्स्ट 
बँकेने २.८३ टक्क्यांची वाढ नोंदवत ८७.५० रुपयांवर 
व्यवहार पूर्ण केला. इंडसइंड बँक २.७४ टक्क्यांनी, येस 
बँक १.७६ टक्क्यांनी आणि युनियन बँक ऑफ इंडिया 
१.१५ टक्क्यांनी वधारले. 

बँक निफ्टीला आरबीआयच्या निर्णयाचा आधार; 
एचडीएफसी, अॅक्सिस बँक वधारले

परकीय चलनातील मोठ्या प्रवाहामुळे बँकिंग क्षेत्रात उत्साह; मात्र प्रमुख निर्देशांकांवर विक्रीचा दबाव


